ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-Ի N 271-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-Ի ՆԻՍՏԻ N 9 ԱՐՁԱՆԱԳՐՈՒԹՅԱՆ 29-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը
	Ծովակալ Իսակովի պողոտայի և Լենինգրադյան փողոցի միջև ավտոմայրուղու կառուցման շինմոնտաժային աշխատանքների նախնական արժեքը հաշվարկել էր խոշորացված ցուցանիշներով առանց տեղանքի հանույթի, երկրաբանական հետազոտության և նախատեսվող մայրուղու նախնական ընտրված ծրագծի երկարության և երկայնական կտրվածքի կարմիր նիշերի մոտավոր որոշմամբ: 
1. ՀՀ կառավարության 2012 թվականի մարտի 7-ի N 271-Ա որոշմամբ մայրուղու կառուցման ծրագրի հավանությունից հետո մշակված աշխատանքային նախագծով ճշգրտվեցին մայրուղու ծրագրի ուղղությունը, երկարությունը, երկայնական պրոֆիլի կարմիր նիշերը, հողային աշխատանքների (հանույթ, լիցք) ծավալները’ հիմք ընդունելով տեղանքի հանույթի փաստացի նիշերը, բնահողի երկրաբանական կառուցվածքը, գոյություն ունեցող գործող հաղորդակցուղիները (մայրուղու ծրագծի երկայնքով ջրատար, Լենինգրադյան փողոցով կենցաղային կոյուղի, ոռոգման ջրագծեր) և սեփականաշնորհված հողակտորները: Միաժամանակ նախագծում ներառվեցին առկա հաղորդակցուղիների տեղափոխման, մայրուղու ծրագծի սահմաններում գործող բարձրավոլտ էլեկտրագծերի վերատեղադրման աշխատանքները:
           Ըստ նշվածների հիմնական մայրուղու փաստացի երկարությունը կազմել է 2.9 կմ’ նախնական ընդունված 2.6 կմ-ի փոխարեն, վայրէջքաուղիների (ուղետարերի) երկարությունը 2.3 կմ’ 1.9 կմ-ի փոխարեն: Լենինգրադյան և Ծիծեռնակաբերդ փողոցների խաչմերուկում, խիստ սահմանափակ տարածքում տրանսպորտային թունելի անխոչընդոտ կառուցման համար հարկ առաջացավ վերատեղադրելու Լենինգրադյան փողոցի առանցքով գործող կոյուղագիծը: Ծրագծի լավագույն տարբերակի ընտրման համար, կատարված էսքիզային մշակումներով վերջնական տարբերակով անհրաժեշտություն առաջացավ վերատեղադրել մայրուղու ընտրված ծրագրի երկայնքով գործող ջրատարը:
        Նշվածներից բացի ծավալների լրացուցիչ մեծացումը առաջացել է.
1. Մայրուղու անցկացման տեղամասում ժայռային գրունտների առկայությամբ, ինչը պիտանի չէր ճանապարհային լիցքի համար և անհրաժեշտություն առաջացավ քաղաքի տարբեր տեղամասերից IV կարգի գրունտի լրացուցիչ տեղափոխում շինհրապարակ, միևնույն ժամանակ ժայռային գրունտների մշակման, փխրեցման, տեղափոխման ծախսերից,
1. Մայրուղուն հատկացված հողատարածքում գոյություն ունեցող ավտոտնակների քանդման և տեղափոխման աշխատանքների հաշվի առմամբ,
1. Իսակովի պողոտայի վրա կառուցվող կամրջի սահմաններում և մայրուղու ծրագծի այլ հատվածում բարձրավոլտ էլեկտրագծերի վերատեղադրմամբ,
1. Արտաքին լուսավորության լամպերի փոխարինմամբ ժամանակակից և արդյունավետ լուսադիոդային էներգախնայող լամպերով:
Ըստ «Երևաննախագիծ» ՓԲԸ-ի կողմից կազմած կազմած և փորձաքննություն անցած աշխատանքային նախագծի` ավտոմայրուղու շինարարության նախահաշվային ընդհանուր արժեքը կազմում է 7896,0 մլն ՀՀ դրամ: Երևան համայնքի և «Սահակյանշին» ՓԲԸ-ի բանակցությունների արդյունքում համաձայնություն է ձեռք բերվել նշված աշխատանքները և ծառայությունները «Սահակյանշին» ՓԲԸ-ի կողմից 6,409.3 մլն դրամով իրականացնելու հարցում:   Աշխատանքների իրականացման և ծառայությունների բանակցված արժեքի` 6,409.3 մլն դրամ, դիմաց Երևան համայնքը կազմակերպությանն ուղղակի վաճառքի ձևով հատկացնում է նշված ճանապարհին կից առաջացող 9,16 հա մակերեսով հողամասը, որի գինը սահմանվելու է մեկ քառ. մետրի շուկայական արժեքը մոտ 70,0 հազար ՀՀ դրամ հաշվարկով (9,16 հա x 70000 դրամ = 6,412,0 մլն դրամ):
Բացահայտված վերոհիշյալ խնդիրների լուծման անհրաժեշտությամբ պայմանավորված ներկայացվում է Հայաստանի Հանրապետության կառավարության սույն որուշումների նախագծերը։


2. Առաջարկվող կարգավորման բնույթը
    	 Նախագծով առաջարկվում է համապատասխան փոփոխություններ կատարել Հայաստանի Հանրապետության կառավարության 2012 թվականի մարտի 7-ի N 271-Ա որոշման և Հայաստանի Հանրապետության կառավարության 2012 թվականի մարտի 7-ի N 9 արձանագրային որոշման մեջ, որը պայմանավորված է վերը նշված հանգամանքներով.
	


3. Նախագծի մշակման գործընթացում ներգրավված ինստիտուտները, անձինք և դրանց դիրքորոշումը
Նախագիծը մշակվել է Երևանի քաղաքապետարանի աշխատակազմի կողմից: 


4. Ակնկալվող արդյունքը
Նախագծի ընդունմամբ կապահովվեն Ծովակալ Իսակովի պողոտան և Լենինգրադյան փողոցը կապող ավտոմայրուղու շինարարության իրականացման հետ կապված խնդիրներ լուծումները։


   ԵՐԵՎԱՆԻ ՔԱՂԱՔԱՊԵՏ                                                               Տ. ՄԱՐԳԱՐՅԱՆ
